Uppskot til

kunngerð um bunkring av olju í føroyskum havnum og á sjónum
Við heimild í § 20, § 40, stk. 1 og 2 og § 45 í løgtingslóg nr. 59 frá 17 mai 2005 um verju av havumhvørvinum, § 14 í løgtingslóg nr. 165 frá 21. desember 2001 um trygd á sjónum, og § 7 og 72, stk. 3 í løgtingslóg nr. 134 frá 29. oktober 1988 um umhvørvisvernd verður ásett:

Endamál
§ 1. Endamálið við hesi kunngerð er at fyribyrgja oljudálking í sambandi við bunkring.

Gildisøki
§ 2. Kunngerðin er galdandi fyri bunkring í føroyskum havnum, frá oljugoymslum á landi og á føroyskum sjóumveldi uttan fyri havnarøki.

.
Stk. 2. Kunngerðin er galdandi fyri allar veitarar og móttakarar av olju sambært §3.

Allýsingar
§ 3. Í hesi kunngerð skilst:

1) Bunkring: Veitan av olju til skip ella bát frá bili, skipi ella goymslu á landi. 
2) Veitari: Bilur, skip ella goymsla á landi, sum olja verður flutt frá.

3) Móttakari: Skip ella bátur, ið móttekur olju.
4) Føroyska sjóumveldið er út á 12 fjórðingar úr grundlinjunum.
Ábyrgd
§ 4. Skiparin á móttakandi skipi ella báti hevur ábyrgdina av, at útbúnaðurin umborð er í góðum standi og at oljumóttøkan fer fram umhvørvisliga trygt og forsvarliga.

Stk. 2. Førarin av bili, skiparin á veitaraskipi og tann, ið hevur ábyrgd fyri goymslu á landi, hava ábyrgdina av, at útbúnaðurin til veiting er í góðum standi og oljuveitingin fer fram um​hvørvis​liga trygt og forsvarliga. 
Góðkenning av oljuveitarum
§ 5.  Veitaraskip, sum veita olju til skip, skulu hava góðkenning til bunkringsvirksemi frá Skipaeftirlitinum, sum ger av, í hvønn mun útlendskar góðkenningar skulu galda í Føroyum.
§ 6. Góðkenningin sambært § 5 skal fevna um alla ta útgerð, mannagongdir o.a., sum hava týdning fyri, at olja kann verða veitt umhvørvisliga trygt og forsvarliga uttan vanda fyri dálking. 

Stk. 2. Góðkenningarnar skulu endurnýggjast fjórða hvørt ár.
Stk.3. Góðkenningar kunnu takast aftur, um tað verður staðfest, at útgerðin umborð ikki lýkur ásett krøv. 
Fráboðan um bunkring

§ 7. Í seinasta lagi tveir tímar áðrenn bunk​ringin byrjar, skal móttakarin boða eftirlitsmyndugleikanum sambært § 20 frá, hvar og nær ætlanin er at bunkra. 
Stk. 2. Somuleiðis skal móttakarin boða eftirlitsmyndugleikanum frá, tá liðugt er at bunkra.
Bunkring
§ 8. Áðrenn bunkringin byrjar, skulu móttakari og veitari fylla út punkt 1-11, á eftirlitslistanum í fylgiskjalinum til kunngerðina. 

Stk. 2. Tá liðugt er at bunkra, skulu móttakari og veitari fylla út punkt 12-13 á eftirlits​listanum í fylgiskjalinum til kunngerðina, sum verður váttað av báðum pørtum.

Stk. 3. Móttakari og veitari skulu goyma hvørt sítt avrit av eftirlitslistanum í minsta lagi 6 mánaðir.
§ 9. Bunkringin byrjar og steðgar eftir boðum frá móttakara. Tað er bannað at steðga veitingini við at lata ventilar aftur umborð.

Stk. 2. Frá byrjan og til bunkringin er liðug, skal veitarin áhaldandi tryggja sær, at bunkringin fer fram umhvørvisliga trygt og forsvarliga. 
Stk. 3. Frá byrjan og til bunkringin er liðug, skal móttakarin áhaldandi fylgja við, at oljan kemur á rætta stað uttan vanda fyri yvirfloti.

Neyðstopp
§ 10. Veitarin skal steðga flutninginum av olju beinan vegin um hann ikki hevur fulla vissu fyri, at bunkringin fer fram trygt, forsvarliga og sambært avtalaðum mannagongdum, t.d. um
1) radiosambandið sambært § 14 og § 17 gerst óvirkið,
2) tekin eru um yvirrenning ella skaða á slangu, samanbindingar ella aðra útgerð,
3) móttakarin liggur óstillur vegna versnandi veður, tí før ikki vísa neyðugan ans o.t.,
4) veitarin varnast at móttakarin ella hjálparfólk hansara ikki eru á røttum stað, ella
5) bunkringin ikki gongur sum væntað ella avtalað.
Oljudálking

§ 11. Rennur olja á sjógv, skulu móttakari og veitari beinan vegin seta tiltøk í verk at fyribyrgja, avmarka og basa dálking og boða Sjóbjargingar​støðini MRCC Tórshavn frá.
Stk. 2. Tað er ábyrgdin hjá veitara um olja rennur á sjógv orsakað av at:
1) Veitari ikki steðgar bunkringini, sum avtalað,
2) veitari ikki steðgar bunkringini eftir áheitan frá móttakara, 

3) útbúnaður hjá veitara lekur ella skrædnar.
Stk. 3. Tað er ábyrgdin hjá móttakara 
1) um slanga ikki er bundin nóg væl í rætt áfyllingarstað ella

2) um olja rennur yvir ígjøgnum útbúnaðin umborð
Frágreiðing um oljudálking

§ 12. Rennur olja á sjógv, skulu veitari og móttakari hvør sær geva eina skrivliga frágreiðing, sum lýsir, 
1) hvar olja fór at leka ella flóta yvir, 
2) hvørji tiltøk vórðu sett í verk fyri at fyribyrgja og avmarka dálking, 
3) nøgd av olju, sum fór á sjógv, 
4) hvørji stig vórðu tikin fyri at basa oljudálkingini, og 

5) meta um orsøkirnar til, at oljudálk​ingin kom fyri. 

Stk. 2. Frágreiðingarnar skulu, fyri bunkringar í havnum, latast løgregluni á staðnum, og  fyri bunkringar á sjónum  Fiskiveiði​eftir​litinum. 

Tilbúgving

§ 13. Veitarar og móttakarar skulu hava hóskandi útgerð at fyribyrgja, avmarka og basa dálking við olju, so sum tilfar, ið sýgur olju í seg.
Stk. 2. Veitarar og móttakarar skulu hava eina tilbúgvingarætlan við útgerð og manna​gongdum at fyribyrgja, avmarka og basa dálking, fráboðan o.a.
Stk. 3. Tann, ið hevur ábyrgdina av dálking í sambandi við bunkring, rindar útreiðslur, sum standast av at basa dálkingini.
Tiltøk, tá bunkrað verður í havn ella frá oljugoymslu
§ 14. Tá bunkrað verður í havn ella við oljugoymslu, skal veitarin tryggja at:

1) Beinleiðis radiosamband er til móttakara,
2) spillbakkar eru tøkir á støðum, har møguleiki er fyri lekum og

3) slangur eru trygt festar og liggja væl.

§ 15. Tá bunkrað verður í havn ella við oljugoymslu, skal móttak​arin tryggja at:

1) Skipið liggur trygt við bryggju,

2) ljósviðurskiftini á bryggjuni, umborð og kring skipið eru so góð, at tað týðiliga sæst, um olja fer at leka, 

3) ávaringarljós ella ávaringarflagg eru tendrað ella hevjað fyri at boða frá, at skipið bunkrar,
4) beinleiðis radiosamband er til mót​takara,
5) øll rennuop, haðani olja kann renna á sjógv, eru lokað,

6) allir viðkomandi tangar eru peilaðir,

7) allir viðkomandi ventilar eru í rættari støðu,

8) spillbakkar eru tøkir á støðum, har møguleiki er fyri lekum, 

9) slangur eru trygt festar og liggja væl,

10) bundið er í rætt áfyllingarstað og at
11) møguligt yvirflot úr tangum verður hildið aftur.

Sjálvtøkur o.t.

§ 16. Verður bunkrað við sjálvtøku ella á annan sjálvstøðugan hátt, er tað tann, ið stendur fyri bunkringini, sum hevur ábyrgd av, at olja ikki fer á sjógv. 

Stk. 2. Ásetingarnar í §§ 7-9, og §§14-15 eru ikki galdandi fyri bunkring við sjálvtøku.
Tiltøk tá bunkrað verður á sjónum 

§ 17. Bunkring á sjónum er bert loyvd á ljósum degi og tá veðrið er so mikið gott, at tað ikki tarnar eina trygga og umhvørvisliga forsvarliga bunkring. 

Stk. 2. Tá bunkrað verður, skal tryggjast at:

1) bæði veitaraskip og móttakandi skip liggja trygt fyri akker, og hava hóskandi verju ella fríholt millum skipini,
2) ávaringarljós ella ávaringarflagg eru tendrað ella hevjað fyri at boða frá, at bunkrað verður,

3) beinleiðis radiosamband er millum veitara og móttakara,
4) øll rennuop, haðani olja kann renna á sjógv, eru lokað,

5) allir viðkomandi tangar eru peilaðir,

6) allir viðkomandi ventilar eru í rættari støðu,

7) spillbakkar eru tøkir á støðum, har møguleiki er fyri lekum,
8) slangur eru trygt festar og liggja væl, 
9) bundið er í rætt áfyllingarstað og
10) møguligt yvirflot úr tangum verður hildið aftur.

Loyvi til bunkring á sjónum

§ 18. Bunkring á sjónum kann bert fara fram við loyvi frá Fiskiveiðieftirlitinum.

Stk. 2. Umsókn um loyvi skal sendast skrivliga til Fiskiveiðieftirlitið í seinasta lagi 5 dagar, áðrenn ætlanin er at bunkra.

Stk. 3. Umsóknin skal innihalda hesar upplýsingar:

1) Navn, eyðkennisbókstavir og heimstað á veitaraskipi,

2) avrit av góðkenning hjá  veitaraskipi sambært § 5, 

3) navn, eyðkennisbókstavir og heimstað á tí ella teimum skipum, sum skulu taka ímóti olju,

4) stað ella knattstøðu og tíðarskeið fyri ætlaðu bunkringina og

5) slag og nøgd av olju, sum skal bunkrast. 
§ 19. Fiskiveiðieftirlitið kann, fyri at tryggja eina umhvørvisliga forsvarliga bunkring í loyvinum, seta aðrar treytir enn tær, sum eru nevndar í § 13 og § 17.
Eftirlit
§ 20. Kommunustýrið er eftirlits​myndugleiki, tá bunkrað verður í havnum ella við oljugoymslu.
Stk. 2. Fiskiveiðieftirlitið er eftirlitsmynd​ug​leiki, tá bunkrað verður á sjónum.

Stk. 3. Skipaeftirlitið hevur eftirlit við veitaraskipum og útgerðini umborð.
Stk. 4. Eftirlitsmyndugleikarnir hava eftirlit við, at reglur og treytir sambært hesi kunngerð verða hildnar.

Stk. 5. Eftirlitsmyndugleikarnir og løgreglan hava, við at vísa hóskandi samleikaprógv uttan rættarúrskurð, atgongd til skip, bilar og goymslur á landi fyri at fremja eftirlit við og kanna, um bunk​ringin fer fram ella er farin fram sambært ásetingunum í hesi kunngerð, ella um útgerðin lýkur krøvini.
Stk. 6. Eftirlits​myndugleikin hevur eftirlit við,  at móttakarar og veitarar hava eina til​búgv​ingar​ætlan, sum lýsir útgerð og mannagongdir, so sum nær tilbúgvingarátøk verða sett í verk og á hvønn hátt hetta verður gjørt.

Stk. 7. Eftirlitsmyndugleikin skal vissa sær, at neyðug tiltøk verða sett í verk, um olja rennur á sjógv. 

Kæra
§ 21. Avgerðir tiknar av kommunustýri kunnu kærast til Náttúru-, umhvørvis- og lendisstovnin. Avgerðir hjá Náttúru-, umhvørvis- og lendisstovninum í slíkum málum kunnu ikki kærast til annan fyrisitingarmyndugleika.
Stk. 2. Avgerðir tiknar av Skipaeftirlitinum ella Fiskiveiðieftirlitinum kunnu kærast til landsstýrismannin í fiskivinnumálum. 

Stk. 3. Kærur sambært hesi kunngerð skulu vera skrivligar. Kærufreistin er 4 vikur frá tí degi, at avgerðin er fráboðað viðkomandi.

Revsing
§ 22. Tann, ið brýtur ásetingarnar í §§ 7-10, § 11, stk. 1, §§ 12-15, § 17 og § 18, stk. 1, verður revsaður við bót.
Stk. 2. Mál um bót sambært stk. 1 kunnu verða avgjørd við sektaruppskoti uttan rættarmál sambært § 46 í lóg um verju av havumhvørvinum.

Stk. 3. Feløg v.m. (løgfrøðiligir persónar) koma undir revsiábyrgd eftir reglunum í kapitli 5 í revsilógini.
Gildiskoma
§ 23. Henda kunngerð kemur í gildi 1. ???. 2007.

Innlendismálaráðið, x. ???  2007
Jacob Vestergaard
landsstýrismaður

/ Rúni Joensen

aðalstjóri
FYLGISKJAL 

EFTIRLITSLISTI Í SAMBANDI VIÐ BUNKRING

Áðrenn bunkring

	Móttakari



	1. Skip/bátur:



	2. Ábyrgdarhavandi og starvsøki:



	3. Møgulig hjálparfólk og starvsøki:



	4. Váttað verður, at ábyrgdarhavandi og møgulig hjálparfólk hava eyguni við øllum hugsandi støðum, har møguleiki er fyri at olja rennir yvir
	set kross

	5. Váttað verður, at tangar eru peilaðir, ventilar standa rætt, rennuop eru afturlatin og at farið, tess útgerð og manning er til reiðar at taka ímóti bíløgdu nøgd av olju
	set kross

	6. Raðfylgja fyri fylling av tangum:



	Raðfylgja
	Tangi
	Litrar

	1
	
	

	2
	
	

	3
	
	

	4
	
	

	5
	
	

	6
	
	

	7
	
	

	8
	
	

	Samlað nøgd:




	Veitari



	7. Oljufelag:



	8. Ábyrgdarhavandi og starvsøki:



	9. Váttað verður, at útgerðin er í góðum standi, og at ábyrgdarhavandi er til reiðar at veita bíløgdu nøgd av olju
	set kross


	
	Váttað vegna móttakara
	Váttað vegna veitara



	10. Bíløgd nøgd av olju:


	
	

	11. Avtalað pumpuferð:


	
	


Eftir bunkring

	
	Váttað vegna móttakara
	Váttað vegna veitara



	12. Móttikin/veitt nøgd av olju:


	
	

	13. Váttað verður, at eingin olja rann á sjógv:


	
	


Staður: __________________________           Dagfesting:____​​​______________________

       _____________________________

_____________________________

              váttað vegna móttakara 

         váttað vegna veitara

Uppskot til kunngerð um bunkring


